
事次及救荒卹民言詞率直無所忌諱　上命禮部會官

議行之陳瑛等劾奏其言狂妄請寘之法　上曰草野之

人不知忌諱其中言有可采勿以直而廢之○設陝西甘

肅苑馬寺

十月朱能有疾留龍州張輔等率師發憑祥度披壘關入

安南境前哨破隘留及雞陵二關賊皆敗走輔等進度芹

站至昌江市橋造浮橋濟師北江府新福縣駐營沐晟亦

率雲南兵至白鶴遣人來會時賊恃僞東西都及宣江洮

江沱江富良江以爲固于江北岸緣江樹栅多邊隘增築

土城城栅相連亘九百餘里盡發江北諸府州民二百餘

萬守之又于富良江南岸緣江置椿盡取國中船艦列于

椿內諸江海口每下桿木以防攻擊賊之東都守備亦嚴

時列象陣于城栅內欲守險以老我師輔等遂自三帶州

駐市江口造船圖進取○征夷將軍成國公朱能卒于龍

州年三十七先是師踰庾嶺　上謂侍臣曰朕夜察天象

西師有憂朱能其不免乎能足辦斯事第慮氣候非其所

習耳訃聞　上震悼輟朝五日柩還　上親爲文祭之極

其悲愴追封東平郡王謚武烈能狀貌魁偉身長八尺驍

捷有膽力每遇勁敵大呼馳闘以一當百敵皆辟易出謀

制勝靡有遺策爲將善撫士卒殁之日將校皆流涕○朱

--

能旣卒卽命張輔佩征夷將軍印充總兵官督兵進討安

南○平江伯陳瑄督海運至遼東舟還值倭寇劫沙門島

瑄率衆追至朝鮮境上焚寇舟殆盡殺溺死者甚衆

　〈按洪武永樂二朝皆行海運不獨便于轉漕實令軍士習于海道以防倭寇不虞自會通河戍而海運頓廢馴〉

　〈至近日倭寇海賊遂縱横千邊海而浙江寧紹諸郡直𨽾蘇松一犖咸被荼毒至于燔成郭劫倉庫綠海衛所〉

　〈官軍脆怯莫之敢櫻使海運瞃行壽道有館當不至此故丘文莊於大學衍義補惓惓欲復海遥爲此也〉

西城亦力把力國八貢卽古龜兹國在肅州西北三千七

百里

十二月張輔等克安南多邦城賊西都亦潰先是驍騎將

軍都督僉事朱榮敗賊衆于嘉林江沐晟軍亦至洮江北

岸與多邦城對壘輔率大軍營于城北之沙灘與晟合勢

賊新築土城高峻城下設重濠濠內密置竹剌濠外坎池

以陷人馬城上守具嚴備賊勢如蟻時官軍攻具亦完輔

乃下令軍中曰賊所恃者此城大丈夫報國成功名在此

舉先登者不次陞賞將士皆踴躍用命議遣兵夜襲其城

以燃火吹銅角爲號是夜四鼓輔遣都督黃中等銜枚舁

攻具過重濠至南城下以雲梯附城都指揮蔡揚等皆登

以刀亂砍賊衆驚呼城上火炬齊明銅角競響城不將士

俱奮勇繼登賊倉皇失措矢石不能發皆走散我軍遂入

城賊將又于城內列陣接戰驅象當前輔督遊擊將軍宋

